
Talba
MINUTI

Il‑Minuti tal‑laqgħat numri 1 u 2 tat‑3 ta’ Frar u tad‑9 ta’ Frar, 2010 rispettivament, ġew konfermati.

KARTI

Il‑President tal‑Kumitat elenka s‑sottomissjonijiet mibgħuta lill‑Kumitat, li saru minn: 

· Dr Mario Saliba, Speċjalist fil‑Family Medicine; 

· Mrs Simone Attard, Family Therapy Counsellor; 

· Dr Michael Asciak, Tabib; 

· Ms Sonia Camilleri, ex‑Kummissarju tat‑Tfal; 

· WAW – Wanting and Waiting Infertility Support Group; 

· Dr Stephen Mamo, li kiteb teżi fl‑1993 Assisted Procreation: A Comparative Study of Recent Foreign Legislation; 

· Prof Pierre Mallia, Tabib u Lecturer fil‑Bijoetika u fil‑Family Medicine and Patients’ Rights; 

· Fr Edgar Busuttil, SJ, Direttur taċ‑Ċentru Fidi u Ġustizzja; 

· Mr Joseph M. Camilleri, President tal‑Kummissjoni Nazzjonali Persuni b’Diżabilità, 

· Ms Marchita Mangiafico, President tal‑Għaqda Ġenituri ta’ Persuni b’Diżabilità u Mr Gordon Cardona, Kunsill Malti Persuni b’Diżabilità, u

· Sottomissjoni li saret lill‑Ministru tas‑Saħħa mill‑Kunsill Konsultattiv tal‑Bijoetika.

SOTTOMISSJONIJIET LILL‑KUMITAT

THE CHAIRMAN (Onor. Jean Pierre Farrugia): Kien hemm 11‑il sottomissjoni li ġew mibgħuta lil dan il‑Kumitat u nista’ nelenkahom.

Waħda minnhom saret minn Dr Mario Saliba, li huwa speċjalista fil‑Family Medicine ġewwa Għawdex. Fost is‑sottomissjonijiet kien hemm min qalilna li m’għandux x’iżid ma’ dak li kien intqal fl‑2005. Saret sottomissjoni minn Mrs. Simone Attard, Family Therapy Counsellor, minn Ms Sonia Camilleri, ex‑Kummissarju tat‑tfal, li qalet li jkun xieraq illi jekk il‑Kumitat ikun jixtieq aktar tagħrif, għandu jitlob lix‑xhieda tal‑kummissarju attwali, u mbagħad saret sottomissjoni minn WAW – Wanting and Waiting Infertility Support Group, li wkoll qalulna li bażikament ma kien hemm xejn ġdid. Saret sottomissjoni minn Dr Stephen Mamo, li fl‑1993 kien kiteb teżi bl‑isem “Assisted Procreation: A Comparative Study of Recent Foreign Legislation” li kien issottometta diġà lill‑Kumitat fl‑2005 u ma kellux iktar x’iżid. 

Saret sottomissjoni minn Fr Edgar Busuttil, SJ, Direttur taċ‑Ċentru Fidi u Ġustizzja, li fiha qal hekk:“My position on IVF remains the same as the one I had presented to the Social Affairs Committee on the 14th March, 2005. I strongly believe that it is high time a law regulating biotechnology is set up in Malta. It is very wrong that we have no law to regulate this important area of Maltese life, since this state of affairs leaves the country open to all kinds of abuse on human dignity. It is better to have a law which permits certain things, I am against from a moral point of view, than have no law at all. I am always available to clarify any point you wish.”

Ma qrajthiex kollha imma l‑pożizzjoni hija bażikament l‑istess bħalma kienet l‑aħħar darba. 

ONOR. FRANCIS AGIUS: Jiena naqbel li dan il‑Kumitat għandu jagħmel ix‑xogħol tiegħu fit‑terminu ta’ żmien li għandna nagħmlu u nħeġġeġ li aħna t‑tlieta nkomplu nsegwu ħalli jkollna liġi. I cannot say more than that.

THE CHAIRMAN: Imbagħad kellna s‑sottomissjoni ta’ Prof. Pierre Mallia, li huwa tabib u lecturer fil‑Bijoetika u fil‑Family Medicine and Patients’ Rights u fl‑aħħar nett kellna dokument mill‑Kunsill Konsultattiv tal‑Bijoetika li ntalab mill‑Kumitat stess, dokument li kien intbagħat lill‑Gvern fi Frar ta’ din is‑sena. F’din l‑ittra, miktuba mit-tabib Michael Asciak bħala chairman tal‑Kunsill Konsultattiv tal‑Bijoetika lill‑Ministru tas‑Saħħa fi Frar li għadda, tgħid hekk:

“The bill should be ideally formulated as to allow IVF to proceed in both married and co‑habiting couples, but should be sub‑divided into sub‑articles for those receiving IVF who are married and those who are in a stable co‑habiting relationship and should separate them by time clause in order to allow the bill to become an act, even if the government has not yet drawn up regulations for the ideal definition of co‑habiting couples to be able to bring children in the world by third parties. 

A separate law for defining the rights and duties and definition of co‑habiting couples is therefore called for unless the government wants to attend these to a legal notice emanating from this act. Same sex couples should not be given access to the procedure for two reasons; first there is still debate about the rearing of children by same sex couples and one should let this mature first. Secondly, there would be a problem with the instruction below on gamete donation”.

U nieqaf hawn. 

ONOR. MICHAEL FARRUGIA: Issa jekk ma jimpurtax, Sur President, nixtieq f’dan l‑istadju nagħmel riferenza għal dak li ġie diskuss fis‑7 ta’ Frar, 2005, meta kellna lil Fr Peter Serracino Inglott, fuq l‑istess binarju. F’paġna 4 huwa jgħid hekk:

“Dan jista’ jintuża bħala argument kontra li ssir prokreazzjoni assistita fejn m’hemmx żwieġ. Għax jekk koppja raġel u mara qegħdin jirrifjutaw iż‑żwieġ, dawn jistgħu jitqiesu bħala li mhumiex qegħdin jagħtu garanzija li se jieħdu ħsieb il‑kura meħtieġa ta’ dawk il‑persuni li se jinħolqu. Naturalment wieħed jista’ jgħid li s‑sitwazzjoni hija differenti f’pajjiż bħal Malta fejn m’hawnx id‑divorzju. Għaliex? Għax jista’ jkollok lil xi ħadd li kien miżżewweġ u wara sena ż‑żwieġ sfaxxa, imbagħad stabilixxa relazzjoni stabbli ma’ persuna li damet numru ta’ snin tidher bħala stabbli. U jidher li dan kien suċċess għall‑kuntrarju taż‑żwieġ ta’ qabel, però skont il‑liġi ta’ Malta, dan ma jistax jerġà jiżżewweġ. Jien ngħid li dan huwa argument biex wieħed idaħħal id‑divorzju u mhuwiex argument biex wieħed jippermetti li koppja mhux miżżewġa jista’ jkollha dritt għall‑prokreazzjoni assistita.” 

ONOR. FRANCIS AGIUS: Dan mhuwiex argument biex wieħed jippermetti li koppja mhux miżżewġa jista’ jkollha dritt ... 

ONOR. MICHAEL FARRUGIA: L‑argument li kont qed nipprova nġib jiena, u imbagħad meta qrajt dan over the weekend irrealizzajt li bażikament konna qegħdin nitkellmu fuq l‑istess prinċipji, huwa li waħda mill‑problemi li qegħdin niffaċċjaw hija n‑nuqqas ta’ liġijiet li għandna f’pajjiżna. Fil‑fatt Fr Serracino Inglott qal l‑istess bħalma kont għidt jiena, li kont inħossni aktar komdu li kieku kellna d‑divorzju, allura wieħed jista’ jiżżewweġ. Kont inħossni aktar komdu, għalkemm jista’ jkun li ma naqbilx, li jkun hawn liġi ta’ koabitazzjoni li tagħtik il‑possibbiltà li inti qisek tidentifika x’inhija koppja stabbli. 

L‑isfortuna tagħna hija l‑mod kif kellna noqogħdu nduru mas‑sitwazzjoni kollha biex naslu biex nippruvaw niddefinixxu koppja stabbli, li bażikament issolvilna ħafna mill‑problemi. Aktar ’il quddiem Fr Serracino Inglott ikompli jgħid li dak li jista’ jkun morali, imma immorali għall‑Knisja, xorta għandek tilleġisla favur tiegħu. (Interruzzjonijiet) Fr Serracino Inglott jitkellem ħafna fuq dawn il‑punti. 

Hu qal li mhux se jidħol mill‑punto di vista morali imma se jidħol mill‑punto di vista filosofiku u jissuġġerixxi kif il‑liġi għandha attwalment titressaq ’il quddiem. Naħseb li dan huwa wieħed mill‑ftit dokumenti li jissuġġerixxu kemm il‑liġi għandha jew m’għandhiex tidħol fid‑dettall, jekk għandhiex tħalli tibdil li eventwalment jista’ jkun hemm permezz ta’ legal notices u anke saħansitra jidħol fil‑punt illi jħalli f’idejn il‑persuni involuti, dak li qegħdin jagħmlu t‑tobba, il‑gynaecologists, li jiddeċiedu huma skont iċ‑ċirkostanzi li jkunu, anke ta’ saħħa tal‑fertilised ova illi inti għandek, għax jista’ jagħti l‑każ li għandek fertilsed ova li huma b’saħħithom, allura li jpoġġu waħda jew tnejn huwa biżżejjed, għal meta jkollok fertilised ova li jidhru li mhumiex b’saħħithom, allura you might as well iddaħħalhom kollha għax 99% se jiġu discarded kollha kemm huma. 

Naħseb li dawn huma punti li wieħed għandu jaħseb fuqhom. 

THE CHAIRMAN: Fil‑fatt l‑ittra tal‑Biotechics Committee lill‑Gvern u f’kumitat ieħor dwar skrutinju tal‑liġijiet tal‑UE, ukoll qam dan il‑punt, fl‑UE stess, li tiddefinixxi koppja stabbli mhijiex eżattament ... Fil‑fatt min‑naħa tagħna ntalbet ukoll informazzjoni dwar dan. 

ONOR. FRANCIS AGIUS: Mr Chairman, ma rridx ninsa illi għandna talba mingħand Prof. Brincat u f’dik il‑ġurnata 99% sew it‑Tnejn u anke t‑Tlieta se nkun imsiefer. 

THE CHAIRMAN: Il‑problema hi li f’dawk il‑jumejn biss jistgħu huma.

ONOR. MICHAEL FARRUGIA: Il‑problema l‑oħra li se jkolli hija din. Is‑Segretarju Ġenerali tal‑ESHRE se jkun qiegħed hawn Malta. 

THE CHAIRMAN: Diġà ħadna ħsieb. Saru żewġ talbiet indirizzati lil dan il‑Kumitat, waħda mill‑Prof. Mark Brincat, Kap tad‑Dipartiment tal‑Obstetrija u l‑Ġinekoloġija u minn Dr Luca Gianaroli, President tal‑ESHRE, l‑European Society of Human Reproduction and Embryology. Dr Gianaroli se jkun Malta minn Sibt il‑Għid sat‑Tlieta ta’ wara l‑Għid. Hu jista’ biss it‑Tnejn jew it‑Tlieta. Issa jiena għidt forsi nagħmluha t‑Tlieta, għalkemm ma tagħmilli l‑ebda differenza jekk nagħmluha t‑Tnejn. 

ONOR. FRANCIS AGIUS: Probabilment jiena mhux se nkun hawn la t‑Tnejn u lanqas it‑Tlieta.

ONOR. MICHAEL FARRUGIA: Jiena ma kelli xejn ippjanat u ladarba din hija opportunità unika mhux se nitlifha. 

THE CHAIRMAN: Forsi nagħmluha bejn is‑2.30p.m. u t‑4.30p.m.? (Interruzzjonijiet) Prof. Brincat qiegħed ukoll f’dan il‑body. Naħseb its fair enough li, jekk hawn qbil, nerġgħu nibagħtu invit lil min kien ikkontribwixxa u min issottometta lil dan il‑Kumitat, biex jekk iridu jkunu preżenti, jistgħu. 

LAQGĦA DWAR JEKK GĦANDUX JIĠI PERMESS JEW LE L-IFFRIŻAR TAL‑EMBRIJUNI
Ma rridx nerġa’ niftaħ id‑diskussjoni li kellna d‑darba l‑oħra, però jidhirli li kkonkludejna fuq il‑couples. Mela nimxu fuq l‑item tal‑lum, jekk għandux jiġi permess jew le l‑iffriżar ta’ embrijuni.

Jiena fil‑fatt tlabt lil Miss Scerri biex tipprovdi affarijiet li diġà konna pprovdejna qabel, imma mill‑kumitat tal‑2005 kien hemm żewġ speċjalisti li kkontribwew b’mod partikolari u naħseb li wieħed irid jarahom. Tajjeb li wieħed jagħmel din l‑introduzzjoni. 

Aħna qegħdin ngħidu li jekk ma tiffriżax embrijuni, ħlief f’ċirkostanzi eċċezjonali li jinqalgħu wara li jkunu ġew iffertilizzati l‑bajd, jekk fil‑ftit ħin li wara li tkun iffertilizzajt il‑bajda jinqala’ xi ħaġa fis‑saħħa tal‑omm li żżomm milli l‑bajda, tnejn jew tliet bajdiet ffertilizzati jiġu mpoġġija fil‑ġuf tagħha, sakemm ma jinqala’ xejn ... Jekk jinqala’ xi ħaġa fis‑saħħa tal‑omm f’dawk iċ‑ċirkostanzi bilfors irid ikollok sitwazzjoni fejn il‑bajd jiġi fertilizzat u allura sar embrijun jew qiegħed isir embrijun, irid jiġi b’xi mod preservat. Jiġifieri jien qed immur dritt fuq is‑suġġett. Hawn m’aħniex qegħdin nitkellmu fuq x’jiġri f’dawk iċ‑ċirkostanzi eċċezzjonali. F’dawk iċ‑ċirkostanzi eċċezzjonali bilfors dawn il‑faċilitajiet irid ikollhom mezz kif dan il‑bajd li laħaq ġie fertilizzat jiġi preservat, inkella jkollok bilfors nuqqas ta’ rispett lejn id‑dinjità tal‑bniedem. Jiġifieri dan huwa okay.

B’dak il‑kunċett aside, jiena se mmur lura għall‑2005 u nasal biex fil‑laqgħa tal‑Kumitat tal‑Affarijiet Soċjali tas‑17 ta’ Jannar, 2005, il‑Prof, Mark Brincat li huwa gynaecologist u obsetrician u persuna li għandu esperjenza f’dan il‑qasam, għamel dawn l‑osservazzjonijiet. Prof. Brincat ġie mistieden flimkien ma’ kull min ikkontribwixxa lejn dan il‑kumitat fl‑2005 biex jerġa’ jiġi jew biex jerġa’ jissottometti fil‑verità; hu talab li jiġi u fil-fatt għandu jiġi. Fil‑fatt ġiet finalizzata data għall‑Erbgħa, 17 ta’ Marzu, 2010.

Issa jiena se nikkwota mill‑opinjonijiet espressi minn Prof. Mark Brincat li jidhirli li huma relevanti għas‑suġġett tal‑lum. F’paġna 5, kolonna B, qed jingħad li jekk inti trid tagħmel leġislazzjoni biex tiffertilzza bajda waħda biss, dik il‑bajda għandha ċans ta’ xi 10% li taħdem. Ħalli nimxi minn hemm. Naturalment hu għandu l‑argumenti għaliex qed jgħid hekk. F’paġna 6, Prof. Brincat qed jgħid hekk:

“U biex nagħmilha ċara, fi programm li ilna nagħmlu fl‑14‑il sena li għaddew, darba biss kellna quadruplets u din kienet vera ċikka għaliex għamilna qabża fil‑kwalità tal‑proċedura. Però in ġenerali l‑iżjed li jkollna twins. Iktar ikollna multiples mis‑superovulation programmes, iktar kellna quadruplets minn clomephine biss, milli jkollna minn dan il‑programm”. 

Jekk immorru għal paġna 13, qegħdin nitkellmu aktar dwar x’tip ta’ struttura tintuża u forsi għall‑mument nista’ nħalliha.

F’paġna 16, Prof. Brincat jgħid hekk:

“Aħna jekk irridu niddeċiedu li ma rridux frozen embryos, niddeċiedu li ma rridux frozen embryos. Dik mhux problema. Il‑problema tiegħi hi min se jirregolarizza.”

U hawn jerġa’ jidħol fil‑kunċett ta’ statutory bodies u hekk. Jekk immorru għal paġna 17 qed jitkellem l‑istess dwar statutory bodies. Imma jekk naqbad l‑aħħar parti tal‑ewwel kolonna, Prof. Brincat jgħid hekk:

“Dawk il‑parametri jridu jkunu parametri mhux riġidi ħafna imma jkunu generalisations li huma għandhom diġà.” 

Preżentement jgħidlek li jekk inti under 40 years trid żewġ embryos. Jekk inti over 40 years trid tliet embryos, pereżempju. Dan qed jgħid barra kif jimxu. Jiġifieri kemm timpjanta embryos huwa determinat mill‑età tal‑mara.

On the other side of the coin, wieħed isib li fil‑Kumitat tal‑Affarijiet Soċjali ta’ Ġunju 2005, kellna lill‑ispeċjalista Dr Simon Attard Montalto, li huwa neonatologist, li kien qiegħed jargumenta dwar il‑problemi li hemm f’multiple pregnancies. Fl‑ewwel kolonna ta’ paġna 7, fin‑nofs tat‑tieni paragrafu, dan qal hekk:

“I think that the overall aim is this. We want to have good fertility treatment that ultimately delivers a healthy baby at term, i.e. thirty seven weeks plus.”

Jekk immorru isfel nett insibu hekk:

“From where we sit we see couples who come to us who do not think they are fully or appropriately informed and there is a problem with this. I do not know this communication but I fully appreciate the position.”

Imbagħad f’paġna 8, insibu hekk:

“This just refers to what does IVF impact on in pregnancy, in other words on the mother. There are increased complications. I do not want to stress on this because it is not my remit, but when you end up with a high order pregnancy, in other words triplets, quadruplets, quintuplets, they are invariably related to premature delivery and they all can have problems.”

Jekk immorru on the other column, opposite, the last paragraph insibu hekk:

“Likewise the infants are in themselves at least twice as likely to be small for their gestational age.” 

Jiġifieri apparti li jitwieldu qabel iż‑żmien, prematurity, they are small for their age as well. Jekk immorru f’paġna 9, isfel, insibu hekk:

“There is high risk of mortality and morbidity for the babies who are born.”

Jekk immorru fl‑aħħar paragrafu nsibu hekk:

“And if you have triplets born today, triplets born tomorrow and quadruplets born the next week, we do not have enough intensive care support equipment as shown on the slides to cater for sudden influx of ten babies.”

Dawn ikollhom iġibu esperti minn barra biex jagħmluha. 

“And we come to this problem because in a minute there is an issue of batching IVF mothers and so we suddenly get all these babies to come through in a wave and they literally, like a tsunami, inundate the unit. And this is a serious point because we have a fine art service, staff, phase and equipment and we cannot stretch it beyond its tensile strength because it will eventually snap. So what are the problems with prematurity? The maturity problem is the lung. The other problem is the brain”.

Jekk immorru għal paġna 10, fl‑ewwel kolonna, it‑tielet paragrafu, insibu hekk:

“Likewise the risk of neurodisability and long term irriversible neurodisability increases with the order of pregnancy. Anything beyond three is classed as high order pregnancy.”

F’paġna 13, fit‑tieni paragrafu, insibu hekk:

“I am not sure if the obsetricians went through the details of what they do and what they don’t do, but essentially they have to get a team over and so they batch the IVF process in a space of two days or whatever”.

Jekk naqbad it‑tieni sentenza tal‑paragrafu li jmiss insib dan il‑kliem:

“If we take the religion out of it, and we just stick to the law and therefore you cannot terminate, therefore we have problems in terms of wastage, in terms of fetal reductions, in terms of choosing the better fetuses and then discarding the rest.”

Dan qed jitkellem dwar l‑iffriżar ta’ embrijuni, jiġifieri li tiffertilizza diversi u tagħżel fosthom. 

L‑aħħar żewġ quotations minn hawn u naħseb li nkun lest min‑naħa tiegħi. L‑aħħar paragrafu tal‑ewwel kolonna, f’paġna 13 huwa regarding wastage.

“If you had an option for freezing, you could allow a limited number of fertilizations and you would have to pre‑counsel the couple to say that we will try and fertilize four, five or whatever, but we would have to re‑implant them all at some stage and there is no option for wastage.”

Mela dan hu l‑punt. Jiġifieri jekk aħna ngħidu li jekk il‑leġislazzjoni se tipprovdi għall‑iffriżar, mela wieħed jista’ jiffertilizza tant u jagħmilhom piecemeal. Jipprova tnejn, jekk ma tirnexxix, wara ftit żmien il‑koppja tintrabat li tuża l‑frozen embryos li fadal bilfors at a later stage. Hu qed jgħid li this would obviously provide against wastage imma we have to legislate for defreezing. 
Imbagħad fil‑paġna tal‑faċċata, insibu hekk:

“ But they would have to agree to re‑implant them all.” 

Nagħlaq b’aħħar żewġ kwotazzjonijet li jgħidu hekk:

“So if you have five that have taken, but by default you would not have that, because the last point is that you will not re‑implant five at any time and would limit the re‑implantation first thing to not more than two. A lot of countries are now legislating for one. I guess that we have to look at this from our needs and the situation here and it may well be reasonable to say that we go as far as two, but not beyond. This is the pediatrician’s point of view.”

Imbagħad biex jagħlaq, fl‑aħħar paragrafu ta’ paġna 13, jgħid hekk:

“So in conclusion, these would be our suggestions. Invariably they would result in prima facie reduction in the finite success rates of the IVF programme, if you look at it crudely in terms of the number of pregnancies sustained, but if you then add into the equation what is the outcome of these babies, what is there morbidity and what is their mortality by limiting it to two embryos, that should be considerably improved. So I would say the overall net result is a significant improvement in the programme and not the reverse.”

ONOR. FRANCIS AGIUS: F’paġna 17, fejn reġa’ ġie mistoqsi li aħna m’għandniex liġi tal‑abort f’dan il‑pajjiż u l‑pożizzjoni tal‑Knisja ...

THE CHAIRMAN: Għal liema parti qed tirriferi?

ONOR. FRANCIS AGIUS: F’kolonna A tal‑aħħar paragrafu, Dr Attard Montalto qal hekk:

“Jien kont sibtha diffiċli minħabba l‑pożizzjoni legali tal‑pajjiż fuq l‑abort u ovvjament il‑Knisja ta’ Malta. Naħseb li kieku konna barra minn Malta, f’pajjiż fejn l‑abort kien legali, int tista’ tagħmel kemm Alla ħalaq fertilisations, tagħmel enhanced embryos selection, jiġifieri tiddeċiedi liema huma l‑aħjar u xorta tagħmel l‑implantation of one or two. Jiġfieri għal kull pregnancy se żżomm ir‑riskju kemm jista’ jkun baxx għaliex inti se tagħmel implantation ta’ wieħed, l‑aktar tnejn, imma xorta għandek l‑option għax fil‑friża għandek 20. 

Issa jekk l‑ewwel implantation tkun suċċess u l‑mara jkollha tarbija, tista’ imbagħad tgħidlek li trid ieħor u terġa’ tagħmel l‑IVF u tispiċċa with another viable baby. Imbagħad tista’ tgħidlek li ma tridx aktar. U inti tkun użajt erbgħa, per eżempju, għax għamilt tnejn u tnejn u għandek għaxra oħra fil‑fridge. F’dak il‑pajjiż tista’ bażikament tneħħihom. Il‑problema li għandna hawn Malta hija li legalment, safejn naf jien, ma tistax tagħmel hekk. Għalhekk il‑proposta hi waħda ta’ kompromess, speċi qed tgħid: Kollox sew, nagħmluh imma jrid ikun hemm capping, regulation.”

Jien hawnhekk se nerġa’ naqbad dwar min se jkun ir‑regulator u kif se jaħdem. Dan semmieh Prof. Mark Brincat u hawnhekk anke reġa’ semmieh direttament u indirettament Dr Attard Montalto. Jiġifieri din tal‑wastage hija l‑mistoqsija li għandna llum, għax aħna nafu x’irridu. 

THE CHAIRMAN: Kien hemm ir‑rapport dwar twins. Dan qiegħed hawn?

L‑ESHRE se jiltaqa’ kumbinazzjoni din is‑sena u s‑suġġett huwa proprju dan. Fil‑fatt anke fit‑test Malti tal‑ESHRE li konna diġà ssottomettejna f’dan il‑Kumitat, il‑kunċett huwa fuq single embryo transfer jew double embryo transfer. 

Għandi l‑executive summary. Din qiegħda bil‑Malti. Pereżempju qegħdin nitkellmu dwar trattament kliniku tajjeb fi prokreazzjoni assistita, kitba tal‑pożizzjoni tal‑ESHRE, Ġunju tal‑2008. 

Mela jekk se naqbdu dwar dan, jien nista’ mill‑ewwel naqra fuq il‑krijopreservazzjoni, tqaliet multipli, politka ta’ trasferiment ta’ embriju wieħed u moniteraġġ. Dan jgħid hekk dwar krijopreservazzjoni:

“Billi hu magħruf li waqt trattament b’IVF jew ICSI ...”

– li huwa intracytoplasmic sperm injection, allura huwa aktar accurate u effettiv, u jrid isir f’ċerti każijiet fejn hemm inqas sperm – 

“... jinkisbu aktar embriji milli meħtieġ, il‑krijopreservazzjoni ta’ embriji, għandha tkun disponibbli b’mod ta’ rutina bħala parti mis‑servizzi ta’ infertilità. It‑twaqqif ta’ programm ta’ suċċess ta’ krijopreservazzjoni, għandu jżid b’mod kumulattiv ir‑rata ta’ twelidijiet ħajjin kif ukoll jagħmel it‑trasferiment ta’ embriji solitarji, għażla dejjem aktar effiċjenti. 

B’għadd ogħla ta’ ċikli ta’ trasferiment ta’ embriji solitarji elettivi, aktar embriji ta’ kwalità jistgħu jkunu disponibbli għal cryopreservation. Il‑krijopreservazzjoni mhux biss tista’ trendi dawn l‑embriji disponibbli għal użu fil‑futur mill‑koppja, imma saħansitra jistgħu jintużaw sabiex jiġu evitati riskji ta’ stimulazzjoni ovarjana eċċessiva.”

Niġu issa għal tqaliet multipli.

ONOR. MICHAEL FARRUGIA: Naħseb li hawnhekk l‑enfasi għandha tkun li l‑ewwel nett li preferibbilment ikun hemm embrijun solitarju u naħseb li l‑aktar parti importanti, li ħafna drabi nkunu qegħdin ninsew, hija l‑aħħar parti mill‑aħħar sentenza. 

“... li jistgħu jintużaw sabiex jiġu evitati riskji ta’ stimulazzjoni ovarjana eċċessiva.”

Irridu nħarsu lejn il‑bilanċ bejn il‑periklu li tista’ titpoġġa fih l‑omm għall‑kwestjoni ta’ krijopreservazzjoni, fejn inti jkollok bajd iffertilizzat li qiegħed merfugħ u jibqa’ merfugħ. Il‑miżien naħseb li fuq dan l-aspett irridu nkunu qegħdin inħarsu lejh. Il‑periklu li fih qegħdin inpoġġu lill‑omm jekk ma jirnexxux l‑ewwel proċeduri ta’ IVF, u jekk ikun hemm bżonn allura aktar hyperstimulation tal‑omm, sakemm tasal biex tirnexxi. Naħseb li hawnhekk irridu niżnu daqsxejn il‑piż u r‑responsabiltajiet għax naħseb waħda mir‑responsabiltajiet li għandna wkoll hija lejn is‑saħħa tal‑omm.

ONOR. FRANCIS AGIUS: Jien nixtieq nerġa’ nfakkar lili nnifsi u lil kulħadd dwar dak li għadna kif qrajna ftit ilu li qal il‑paediatrician, li qed iħares mill‑aspett ta’ multiple births u l‑problemi kollha. Ovvjament semma ħafna mis‑servizz u norbot eżatt ma’ dak li qed jgħid ukoll l‑Onor. Farrugia, mas‑saħħa tal‑omm u tat‑trabi li ġejjin. Jiġifieri għalkemm ix‑xewqa tagħna, il‑kultura tagħna u r‑reliġjon tagħna hi li dawn l‑embrijuni ma jintremewx... Jien żgur mhux se naqbel li xi darba jintremew, però rridu nżommu quddiem għajnejna li d‑deċiżjoni li se nieħdu... Jena nħoss li għandu jkollna numru ta’ embrijuni stand‑by bi qbil mal‑omm u jintużaw wieħed jew tnejn kull darba, jekk ma tirnexxix m’hemmx x’tagħmel, moralment dik hija aċċettabli. Però rridu nżommu quddiemna għajnejna li jekk aħna se naċċettaw li jkun hemm il‑krijopriżervazzjoni, għandna quddiem għajnejna s‑sitwazzjoni li moralment ma tantx hija aċċettabli fl‑opinjoni tiegħi: li għandek ħafna births, bil‑problemi kollha tal‑IVF li semma l‑paediatrician kemm long‑term kif ukoll ċ‑ċans ta’ prematurity u l‑problemi kollha li ssemmew fuq l‑individwi.

ONOR. MICHAEL FARRUGIA: Jekk aħna mmorru fuq il‑kwestjonijiet kollha li kien hemm fil‑Kumitat dwar l‑Affarijiet Soċjali, kemm fil‑leġislatura ta’ qabel u anke f’din il‑leġislatura, jekk kellna nitkellmu bħala reliġjon, ir‑reliġjon hija kontra l‑IVF. Jitkellmu fuq regolamenti minkejja li l‑Knisja xorta tqis l‑IVF bħala immorali. Jiġifieri jekk nitilqu bħala reliġjon ‑ u għalhekk xtaqt li r‑reliġjon inħalluha barra minn din id‑diskussjoni kollha ‑ għax from the word go, il‑Knisja hija kontra l‑IVF. Imma jekk imbagħad tidħol fid‑diskussjoni tal‑Prof. Rev. Agius u anke d‑diskussjonijiet kollha li kellna, dejjem intqal li minkejja li l‑Knisja hija kontra l‑IVF bħala kunċett reliġjuż, bħala prinċipju Kattoliku, min‑naħa l‑oħra jħarsu lejn il‑bżonnijiet, li għalkemm huma jqisuha immorali xorta waħda jemmnu li għandu jkun hemm regolamentazzjoni. Jiġifieri jekk inħarsu lejha mill‑punto di vista ta’ reliġjon, allura nwaqqfu l‑IVF. 

THE CHAIRMAN: Ma naħsibx li r‑reliġjon daħlet. 

ONOR. MICHAEL FARRUGIA: L‑aktar li semmew Fr Peter u anke Prof. Rev. Agiusn fid-dokumenti hu li jekk inti tħares lejn dak li tgħid il‑Knisja minn fejn nitilqu ‑ u anke hemm referenza għal enċikliki ‑ insibu li waħda mill‑affarijiet li nitkellmu dwarha hija li l‑Knisja hija kontra l‑IVF. Imma imbagħad jitkellmu fuq il‑kwestjoni ta’ immorali u għalkemm jgħidu li hija punt ta’ tluq immorali, min‑naħa l‑oħra jħossu li għandu jkun hemm regolamentazzjoni. 

ONOR. FRANCIS AGIUS: Jien inħoss li l‑ewwel nett li tipprovdi tarbija lil koppja li m’għandhiex tfal, mill‑istess missier u l‑istess omm, ma nistax nimmaġina li hemm xi ħaġa immorali fiha, biex inkun ċar. Jien dik m’għandi l‑ebda problema u naħseb li hemm anke teologi li jaqblu magħha, però jekk se nerġa’ nsemmi r‑reliġjon ‑ għax jien nemmen fis‑santità tal‑ħajja ‑ hawnhekk qegħdin nidħlu fil‑materja tal‑fertilised ovum. Jiġifieri għandna ħajja. Jiena nemmen li mill‑fertilisation trid titlaq u llum qegħdin nittrattaw proprju din il‑materja. Jiġifieri jien fil‑liġi rrid niddefendi kull fertilised ovum. Jiena jidhirli li hawnhekk qed nimxi mar‑reliġjon ukoll. 

THE CHAIRMAN: Jekk ma jimpurtax jiena nixtieq nitfa’ ftit dawl fuq dan l‑aspett. M’hemmx dubju li min‑naħa tal‑kwalità tal‑ħajja tat‑tarbija li se titwieled, wieħed irid inaqqas kemm jista’ jkun ir‑riskju ta’ multiple pregnancy. 

Jekk tippermettuli, ġie f’idejja artiklu li forsi nirriferi għalih fil‑laqgħa li jmiss. Ħalli nkompli naqra mill‑artiklu ta’ qabel tal‑ESHRE li qed jirriferi għal Tqaliet Multipli u jgħid hekk:

“L‑aktar kumplikazzjoni komuni tal‑artificial reproductive technology hi t‑tqala multipla. Morbidità maternali u mortalità fi tqaliet multipli huma sinifikament ogħla meta mqabbla ma’ tqaliet solitarji. 

It‑tewmin huma assoċjati ma’ rata ogħla ta’ kumplikazzjonijiet fiż‑żmien tat‑twelid. Ir‑riskju ta’ problemi newroloġiċi fi trabi li għadhom jitwieldu, li jinkludu l‑puplesija ċelebrali, hi ogħla milli fi tqaliett solitarji. 

Tqaliet b’tewmin qed jiġu aċċettati dejjem aktar bħala kumplikazzjoni serja ta’ ART għall‑koppja, għat‑tarbija li għadha titwieled u għas‑soċjetà. It‑tnaqqis fl‑għadd ta’ twelidijiet multipli jista’ jiġi regolat biss bi tnaqqis fl‑għadd ta’ embriji trasferiti. Din il‑politika restrittiva ta’ trasferimet ta’ embriji tista’ tiġi aċċettata bħala l‑unika mezz ta’ kif jiġu eliminati ġestazzjonijiet multipli ta’ ordni għolja. 

Għalkemm it‑trasferiment ta’ żewġ embriji impediet it‑tqaliet tripli, tqaliet b’tewmin għadhom jgħoddu għal aktar minn 25% ta’ twelidijiet wara t‑trasferiment ta’ żewġ embriji fi stadju bikri jew aktar minn 35% wara t‑trasferiment ta’ żewġ blastocysts.”

Politika ta’ Trasferiment ta’ Embriju Wieħed

“It‑trasferiment ta’ embriju wieħed (single enbryo transfer ‑ SET) fi gruppi selettivi ta’ pazjenti hu inkorraġġit bħala l‑uniku mezz effettiv sabiex titnaqqas ir‑rata ta’ tqaliet ta’ tewmin. It‑trasferiment ta’ embriju wieħed, ta’ kwalità tajba, minn tal‑anqas tnejn disponibbli jista’ jnaqqas ir‑rata għal tqaliet ta’ tewmin b’mod sinifikanti. 

L‑implimentazzjoni ta’ SET elettiv hu possibbli biss meta jsir f’kombinazzjoni ma’ laboratorji ta’ kwalità u programmi tajba ta’ krijopriservazzjoni. Linji gwida li għalihom pazjenti huma eleġibbli għal SET elettiv, għandhom jinkludu l‑età tal‑mara, l‑għadd ta’ ċikli ta’ IVF/ICSI u l‑kwalità tal‑embriji. 

Studji riċenti ta’ osservazzjoni huma indikattivi ta’ riżultati relattivament fqar f’każijiet meta embriju wieħed biss kien disponibbli u riżultati tajbin meta embriju elettiv wieħed kien magħżul għat‑trasferiment. 

Reviżjoni b’sistema Cochrane ta’ studji każwali wrew tnaqqis fil‑probabilità ta’ twelid ħaj f’ċikli IVF/ICSI riċenti wara SET elettiv meta mqabbla ma’ trasferiment ta’ embriju doppju (DET). ”

Jiġifieri l‑probabiltà ta’ twelid ħaj huwa inqas f’single milli f’double.

“Madanakollu, il‑kombinazzjoni ta’ SET ma’ programm ta’ iffriżar ta’ kwalità tajba u sostituzzjoni sussegwenti ta’ embriju waħdu li jinħall mill‑ġlata, tikseb rata ta’ twelid ħaj paragunabbli ma’ DET.”

Mela elective single transfer iġib rata paragunabbli ma’ double. 

ONOR. FRANCIS AGIUS: Imma int wieħed wieħed tpoġġi. Għandek il‑cryopreservation, jiġifieri tlieta jew erbgħa, żammejthom hemmhekk u timpjanta wieħed wieħed.

THE CHAIRMAN: Dan ikompli jgħid hekk:

“It‑trasferiment ta’ tlieta jew erba’ embriji għandu jkun skoraġġit. Attwalment, politika ta’ trasferiment ta’ żewġ embrijuni hija komuni f’ħafna pajjiżi Ewropej. SET elettiv hija llum parti mill‑politika għal trasferiment ta’ embriji b’leġiżlazzjoni u/jew linji gwida/ftehim volontarju f’ħames pajjiżi tal‑UE.”

Jiġifieri SET elettiv illum issibu biss f’ħames pajjiżi tal‑UE. Il‑liġi Taljana dejjem insemmiha bħala liġi konservattiva, imma hija liġi f’pajjiż li huwa inqas konservattiv minn Malta. Mhux għax tant tagħmel differenza imma tajjeb li nkunu nafu x’qed ngħidu. Il‑liġi Taljana ma tipprovdix għall‑iffriżar tal‑embriji ħlief f’każijiet eċċezzjonali. Din ġiet challenged f’referenda diversi snin ilu u ma kienx hemm biżżejjed nies li vvutaw. 

Jekk tippermettuli, mingħajr ma neħdilkom ħafna ħin, dan l‑aħħar rajt rapport tal‑ESHRE stess, li bażikament se jiltaqgħu din is‑sena proprju fuq din il‑punt. Imma se naqra biċċa minnu biex anke nwassal dan il‑messaġġ. 

Hawnhekk qegħdin jgħidu li mhux sew li tikkompara r‑riżultati ta’ twin pregnancy ma’ single pregnancy. Huma qed jgħidu li għandek tikkompara riżultat ta’ twin pregnancy ‑ jiġfieri fejn tidħol kumplikazzjoni ta’ prematurità, eċċ. ‑ mar‑riskju li jkun hemm f’żewġ single pregnancies. Li qed jippruvaw jgħidu hu li jekk koppja tixtieq żewġt itfal, jekk at all costs iridu li wieħed jippriserva l‑embrijuni biex jevita multiple pregnancies, sa qed jasal f’dan it‑tip ta’ argumentazzjoni. Jgħidlek li inti m’għandekx tqabbel ir‑riżultat ta’ kumplikazzjonijiet ta’ twin pregnancy ma’ single pregnancy imma se mai ta’ twin pregnancy ma’ żewġ single pregnancies. 

Issa jien li xtaqt ngħid hu ‑ għax ma nnutajthiex fid‑diskussjoni, għalkemm Dr Simon Attard Montalto kien aċċenna għaliha fl‑2005 ‑ li koppja tintrabat li l‑frozen embryos li pproduċiet ikollha tużahom u tagħtihom ċans ta’ ħajja, dak huwa ovvjament desiderabbli u huwa l‑aħjar ħaġa. Imma d‑diffikultà tiegħi hija din issa. Jistgħu anke jinqalgħu ċirkostanzi minn meta tiffertilizza l‑bajda, sakemm tiġi biex tpoġġiha fil‑mara ftit sigħat jew ftit mumenti wara. Aktar u aktar jistgħu jinqalgħu ċirkostanzi meta dan il‑perijodu ta’ żmien se jitwal. 

It‑tieni ħaġa hija din. Huwa hawn fejn wieħed irid joqgħod daqsxejn kawt u hawn niġi issa għall‑kultura. Jiena apprezzajt ħafna li l‑Prof. Pierre Mallia reġa’ kkontribwixxa f’dan is‑suġġett u se naqra mis‑sottomissjonijiet li għandna. F’punt 5 tas‑summary tas‑sottomissjoni ta’ qabel tal‑aħħar insibu hekk:

“I do not think that the freezing of embryos should be allowed as experience has shown that this brings considerable consequential issues which other countries have not managed to resolve, apart from it being an unwarranted insult to the developing embryo. 

Conversely, in the case of a woman undergoing the process who falls ill, the fertilised egg can be frozen until such time as the woman can have it introduced. Otherwise, one would have to disregard those eggs which have been fertilised.”

Meta jiena naqra dak li jgħid il‑Prof. Mallia, ma tantx insib enfasi fuq ir‑reliġjon, imma aktar insib enfasi fuq it‑tradizzjoni u għandu raġun ukoll. Jiġifieri apparti kollox u apparti l‑liġijiet ta’ pajjiżna, jiena hawn nasal. Barra minn Malta xi studji hemm dwar the passage of time against cryopreservation? Mela jekk bajda tkun ilha ffriżata xahar, sena, jew sentejn, il‑kwalità ta’ dik il‑bajda fertilizzata li hija embrijun, hija preservata bl‑istess mod? 

U hawn, jiena qrajt kemm qrajt fuq dan is‑suġġett, imkien ma sibt li persuna tant tkun kunfidenti li tipprova tagħmel l‑implantation ta’ fertilised embryo anke wara numru ta’ snin. Ovvjament biż‑żmien il‑kwalità tal‑ħaġa ma tibqax l‑istess, almenu dik hija t‑teorija u l‑mod kif jaħsbu diversi nies. Issa għalija dik hi d‑diffikultà, x’jiġri bihom ġaladarba dawn ikunu ġew ffriżati. Aħna għandna l‑vantaġġ li qed nilleġislaw wara diversi pajjiżi li din il‑problema għadhom ma sabux tarfha. Allura din hi d‑dilemma li hemm. Jekk aħna se nimxu b’dan it‑tip ta’ prinċipju, ma nistgħux nagħmlu elective single embryo transfer għax aħna ma nistgħux nagħżlu l‑aħjar waħda. 

On the other hand, aħna għandna nagħmlu double embryo transfer, jiġifieri tiffertilizza tnejn u timpjanthom it‑tnejn? Jew wieħed għandu jagħti ċans li jsiru tlieta u dejjem fl‑istess ħin biex ma jkollokx cryopreservation? Din għandha tiġi provduta ħlief fiċ‑ċirkostanzi li l‑omm timrad wara l‑fertilisation kif għidna fil‑bidu. 

ONOR. FRANCIS AGIUS: Inti għidt li issa għaddej iż‑żmien, f’ċerti pajjiżi daħħluha imma ma sabux mezz kif jirregolawha. Għandna evidenza ta’ best practice f’din il‑biċċa xogħol f’xi pajjiż? 

THE CHAIRMAN: Għandna ħames pajjiżi biss mill‑Unjoni Ewropea fejn l‑ESHRE qed tgħid li s‑single embryo transfer huwa utilizzat. 

ONOR. MICHAEL FARRUGIA: Jiena bażikament nitlaq mill‑pożizzjoni, sakemm niġi konvint mod ieħor, li naqbel ma’ cryopreservation. Wara diskussjoni li jkun hemm bejn it‑tobba u l‑ġenituri, li għandha tkun b’mod mill‑aktar miftuħ, għandu jkun hemm spjegazzjoni u deċiżjoni li jaslu għaliha flimkien it‑tobba mal‑missier u l‑omm li jkunu qed jipparteċipaw fl‑IVF, li magħhom ikunu diskussi l‑vantaġġi u l‑iżvantaġġi ta’ single implantation jew double implantation u li wieħed jitlaq minn hemmhekk. Sakemm jiena ma niġix konvint mod ieħor, mir‑rapporti li fil‑fatt għandi ‑ u nispera li forsi aktar ‘il quddiem ikollna ċans anke naraw x’jgħidu l‑esperti ‑ minn dak li s’issa qrajt u minn dak li s’issa naf, il‑periklu li int għandek kemm‑il darba biex tagħmel hyperstimulation, il‑periklu li jpoġġi għall‑omm u anke għall‑eventwalment trabi, li aktar ma t‑tqaliet ikunu multiple, aktar il‑problemi jkomplu jikbru kemm għall‑omm kif ukoll għat‑trabi, allura jekk se nagħmlu xi ħaġa fejn inħarsu the safety of the child, the safety of the mother and eventually the society in general, naħseb li sakemm ma nkunx konvint mod ieħor b’rapporti li jkunu qegħdin joħorġu, il‑pożizzjoni li se nitlaq minnha f’dan l‑istadju hija favur il‑cryopreservation, b’diskussjoni bejn l‑omm u l‑missier mat‑tobba, dwar jekk għandhomx iħarsu lejn single jew lejn l‑aktar massimu double pregnancy u definitely mhux li jkollna t‑triple, quadruple u l‑oħrajn.

THE CHAIRMAN: Imma għal single jew double m’hemmx għalfejn cryopreservation.

ONOR. MICHAEL FARRUGIA: Għaliex le?

THE CHAIRMAN: Int qed tgħid elective single? 

ONOR. MICHAEL FARRUGIA: Nimpjanta bajda fertilizzata waħda. 

THE CHAIRMAN: Jiġifieri int qed tgħid li l‑ħżiena qatt m’inti se timpjantahom. 

ONOR. MICHAEL FARRUGIA: Se nibda bl‑aktar waħda li se tagħtini l‑aktar riżultat pożittiv. 

THE CHAIRMAN: U l‑oħrajn? Mhux se torbotha lill‑koppja li bilfors trid timpjantahom jiġifieri?

ONOR. MICHAEL FARRUGIA: Le, li se torbot lill‑koppja hija li f’każ li tfalli l‑ewwel darba, se tuża l‑bajd l‑ieħor li huwa preservat, li huwa fertilizzat. Aħna mhux qed ngħidu li int taqbad 20 bajda u se tiffertilizzahom kollha, imma li jkun hemm numru ta’ bajd li jkun fertilizzat ... 

ONOR. FRANCIS AGIUS: Kemm?

ONOR. MICHAEL FARRUGIA: Dik l‑esperti jridu jgħiduhielek. 

ONOR. FRANCIS AGUIS: Jien qed nistaqsi lili nnifsi. 

ONOR. MICHAEL FARRUGIA: Jista’ jkun li l‑esperti jgħidulek li huwa importanti li inti jkollok erba’ jew ħames bajdiet, tiffertilizzahom, tagħżel l‑aħjar fosthom u timpjantahom u torbot lill‑ġenituri li jekk ma tirnexxix l‑ewwel implantation, inti tuża mill‑bajd li għandek iffertilizzat qabel terġa’ tmur għal .... (Interuzzjonijiet)

ONOR. FRANCIS AGIUS: Jiġifieri se tuża title wieħed imma bilfors trid il‑cryopreservation. 

Allura jekk din ma tidħolx, x’tista’ tagħmel? 

THE CHAIRMAN: Imma l‑punt huwa dan. Jekk l‑ewwel waħda kienet l‑aħjar waħda u ma qabditx, iċ‑chances ... Għax meta tagħżel l‑aħjar waħda, ovvjament iċ‑ċans li tiġi impjantata l‑aħjar waħda dejjem għandha l‑aħjar probabiltà.

ONOR. MICHAEL FARRUGIA: Imma min‑naħa l‑oħra int taf ukoll li jekk ikollok a normal sexual relationship u inti jkollok bajda li hija ffertilizzata u hija tajba, m’għandek l‑ebda garanzija li għalkemm hija tajba se timpjantalek. Tista’ tiġi abortita b’mod naturali u anke din tista’ tiġi abortita b’mod naturali. 

THE CHAIRMAN: Imma safejn naf jien, elective single embryo transfer huwa incompatible ma’ li int iġġiegħel il‑koppja li bilfors jimpjantawhom kollha. Jiġifieri l‑kultura hija totalment differenti. Jekk jien għażilt l‑aħjar waħda, jien għażilt l‑aħjar waħda għax at the back of my mind jiena naf li l‑oħrajn mhux se nużahom. 

ONOR. MICHAEL FARRUGIA: Le, mhux bilfors! Jista’ jkun li din tkun trid it‑tieni tarbija ...

THE CHAIRMAN: U jekk ma tkunx tridha, jien mhux se norbotha li bilfors trid tkun tridha? 

ONOR. MICHAEL FARRUGIA: Int se torbotha li l‑ewwel trid tuża dawk il‑bajd li hija għandha ffertilizzati kollha qabel lilha terġa’ tgħaddiha minn proċess ta’ hyperstimulation. 

THE CHAIRMAN: Nifhem dak li qed tgħid u għandek raġun, imma insa l‑hyperstimulation u ejja ngħidu li hemm erba’ embrijuni. Dawn l‑erba’ embrijuni inti ma tistax tagħmilhom f’salt. Imkien ma tista’ tagħmel aktar minn tlieta. 

Inti tista’ jew tiffertilizza tlieta u timpjantahom it‑tlieta, jew tiffertilizza tnejn u timpjantahom it‑tnejn, jew tiffertilizza waħda u timpjanta waħda. Kif għidna diġà, is‑success rate huwa baxx, f’waħda huwa aktar baxx minn fi tnejn u fi tnejn huwa aktar baxx minn fi tlieta. Imma jekk timpjanta tlieta, hemm ir‑riskju li jkollok triplets. Mela l‑punt huwa dan. Sa tlieta hemm min kien qiegħed jagħmilha. Inti tiffertilizza tlieta u ddaħħal tlieta. Ir‑riskji kienu li jkollok triplets. Ovvjament jista’ ma jkollok xejn, imma jista’ jkollok triplets. 

Issa jekk ikollok triplets, aħna rajna li hemm dawn id‑diffikultajiet, li huma akbar milli jekk ikollok twins. Jekk ikollok twins hemm diffikultajiet li huma akbar milli jekk ikollok single pregnancy. Imma hawnhekk jgħidu wkoll, sew Prof. Brincat kif ukoll Dr Attard Montalto, li r‑riskju tat‑twin pregnancy mhuwiex daqshekk akbar minn dak ta’ single pregnancy. Li qed nipprova ngħid huwa dan. Mela dan huwa mingħajr ma tiffriża. Meta inti ffertilizzajt tlieta, daħħalt tlieta, jekk iffertilizzajt tnejn, se ddaħħal tnejn, jekk iffertilizzajt waħda, se ddaħħal waħda. Biex int iffertilizzajt tlieta u daħħalthom waħda waħda, inti bilfors trid il‑cryopreservation, jiġifieri trid tiffriża għax it‑tnejn l‑oħra se ddaħħalhom at a later stage. 

Issa jekk se tagħżel l‑aħjar waħda minnhom, normalment dik it‑tip ta’ xjenza tintuża f’pajjiżi fejn hemm il‑wastage, fejn inti tagħżel l‑aħjar waħda u l‑oħrajn imbagħad eventwalment m’initx se tintrabat li tkompli tużahom. Issa bħala tradizzjoni u anke bħala kultura Nisranija, anke bħala liġi kontra l‑abort f’pajjiżna, naħseb li fl‑aħħar mill‑aħħar wieħed ma jistax jaħli. Jiġifieri naħseb li l‑liġi bilfors trid tkun li dak li jkun irid jintrabat bilfors li jimpjantahom kollha. Jiġifieri anke jekk se nmorru għal cryopresevation, żgur li l‑koppja trid tintrabat li kollha kemm huma jridu jingħataw ċans ta’ ħajja. Għaldaqstant, elective singular embryo transfer in our legal framework, naħseb li it is not on, fil‑fatt it is only available in five EU countries. 

ONOR. MICHAEL FARRUGIA: Imma l‑punt l‑ieħor huwa dan. Ejjew ngħidu li ħlief f’każijiet eċċezzjonali ma jkunx hawn cryopreservation u int għandek żewġ bajdiet li ħadthom, iffertilizzajthom, impjantajthom u ma rnexxewx, jiġifieri ġew abortiti b’mod naturali. X’tista’ tagħmel? Se terġa’ tagħmel hyperstimulation lill‑omm? Se nerġa’ ngħaddiha minn ċertu periklu ieħor? Am I going to endanger a mother? Naħseb li dan huwa l‑punt l‑ieħor li rridu nħarsu lejh. 

THE CHAIRMAN: Tajjeb ngħidu li l‑obstetrician jippreferi li jkun aktar faċli għalih li jipproduċi t‑tqala, mentri l‑paediatrician jippreferi li ma jkunx hemm multiple pregnancies u ma jkunux f’batches. Hekk fhimna s’issa. Imma ovvjament wieħed irid jikkollabora mal‑ieħor. Imma l‑punt hu li meta Prof. Brincat tkellem, kien għamilha ċara li ħafna problemi ta’ hyperstimulation mhumiex ristretti biss għall‑IVF u din hija importanti li nifhmuha. Għax aħna qegħdin ngħidu li koppja tissejjaħ infertili meta wara sentejn tipprova ma jkollhiex suċċess ta’ tqala. Imma fl‑aħħar mill‑aħħar ħafna minn dawn il‑koppji jsibu soluzzjonijiet oħra qabel ma jaslu biex ikollhom bżonn li l‑ħaġa ssir b’mod artifiċjali, billi l‑mara, pereżempju, tiġi stimulata bil‑pilloli. Fil‑fatt l‑ESHRE hawnhekk jidħol f’dan il‑kunċett, li qabel ma wieħed jasal għall‑IVF irid ikun laħaq diġà għadda minn dawn l‑avenues kollha. 

Issa aħna qegħdin nitkellmu fuq induzzjoni ovulatorja f’paġna 3 tar‑rapport tal‑ESHRE, li huwa pjuttost twil għax jidħol fil‑mediċina tagħha. Dan jgħid hekk:

“L‑induzzjoni ta’ ovulazzjoni għandha l‑għan li terġa’ ġġib il‑fertilità lura lil nisa anovulatorji. Għandha tiġi offruta, meta jiġu kkunsidrati fatturi oħra, bħal ir‑raġel, jew fatturi pelviċi, il‑piż jew disturbi tal‑ikel, stress jew eżerċizzju żejjed. Għalhekk, tal‑anqas għandu jiġi analizzat kampjun tas‑semene mill‑partner raġel qabel tiġi offruta l‑induzzjoni ta’ ovulazzjoni u l‑ftuħ tubali għandu jkun iċċekkjat kif jixraq skont l‑istorja klinika. Jekk m’hemmx tħassib dwar saħħet il‑pelviċi jew it‑tubi, jista’ jkun xieraq li jsiru tliet ċikli ta’ induzzjoni ta’ ovulazzjoni qabel ma jkun hemm ftuħ tubali.”

Mela induction is less risky than tubal manipulation tal‑fallopian tubes tal‑mara, jiġifieri biex inpoġġu kollox fil‑perspettiva. 

"Meta jkun hemm disturb ovulatorju preżenti, it‑trattament għandu jiġi offrut skont il‑aetijoloġija:

1. Nisa li għandhom BMI baxx jew għoli. għandhom jiġu offruti li jingħataw pariri dwar id‑drawwiet tal‑ikel jew l‑istress. Dan hu importanti wkoll għal dawk li jbatu mis‑sindromu poliċistiku tal‑ovaries, li jistgħu jerġgħu jibdew l‑ovulazzjoni b’telf fil‑piż.

2. Clomiphene Citrate jibqa’ l‑ewwel trattament mediku ta’ preferenza u jista’ jibqa’ jingħata sa 12‑il xahar. Il‑pazjenti għandhom jiġu infurmati dwar riskju żgħir ta’ taqla multipla. Nisa anovulatorji b’sindromu poliċistiku ta’ l‑ovarju u b’BMI > 25, li ma rrispondewx għal clomiphene waħdu, jistgħu jiġu offruti metformin ma’ dan.

3. It‑terapija b’gonadotrophin. 

4. Nisa b’iperprolatinemija għandhom jiġu offruti trattament b’agonisti ta’ dopamine bħal bromocriptine jew carbegoline.”

Li qed ngħid hu li wieħed juża l‑kimika biex isolvi l‑problema tal‑infertilità hija xi ħaġa a priori tal‑IVF. Jien nifhem li mara li tkun diġà għaddiet minn dan kollu u ma nqabditx, imbagħad tiġi għall‑IVF, m’għandhiex terġa’ tgħaddi minn hyperstimulation over and over. Imma l‑punt huwa li kif jgħid il‑Prof. Brincat stess, hyperstimulation mhijiex ristretta għall‑IVF, hija xi ħaġa li wieħed juża regolarment anke fl‑irġiel biex jipprova jistimola… 

ONOR. FRANCIS AGIUS: But our question today is “to preserve or not to preserve”.

THE CHAIRMAN: Ejja ma nħallux il‑hyperstimulation iġġiegħlna nidħlu f’avenue ta’ cryopreservation at all costs.

Jiena ma nafx imma hawnhekk għad irridu nisimgħu l‑esperti. Imma jiena naħseb li a double embryo trasfer min‑naħa tal‑obstetricians li jipprattikaw l‑IVF, jidher li it is on the table u min‑naħa tal‑peadatricians, id‑double embryo transfer jidher li it is not such a bad idea. Allura I would possibly avoid the issue li int ikollok frozen embryos li se jibqgħulek hemm u x’se jiġri minnhom meta pajjiżi oħra, bir‑rispett kollu lejn iċ‑ċivilità tagħhom, għadhom ma solvewhomx dawn il‑problemi. 

ONOR. FRANCIS AGIUS: Jidher li se jkun kompromess. Issemma ħafna x’se jagħmel ir‑regolatur, però at this point ma naħsibx li għandna nkunu ristretti dwar x’inhu available u x’mhuwiex available. F’pajjiżna għandu jkollna the best, issa mbagħad jekk ir‑riżorsi huma li huma, xorta ma naħsibx li għandna nkunu limitati għax nibżgħu li r‑regolatur mhux se jkun kapaċi jagħmel dak li għandu jagħmel. Fir‑regolatur aħna ma dħalna xejn, però naħseb li huwa kompromess fil‑pariri li ngħatajna li jkollok transfer ta’ żewġ embryos mingħajr ma tidħol fil‑cryopreservation.

ONOR. MICHAEL FARRUGIA: Qed nipprova naqbad il‑punt ta’ Fr Peter Serracino Inglott. F’paġna 5 insibu dawn il‑kummenti tiegħu: 

“Jiena kont qed ngħid li m'hemm xejn ħażin li dawn l‑embrijuni mhux impjantati jinżammu bil‑prospett li jintużaw idealment mill‑persuna li hija l‑ġenitur. Lanqas jekk jispiċċaw biex jiddeġeneraw ma nara tant projbizzjoni għaliha. Ma narax li għandu jkun hemm projbizzjoni assoluta kontra l‑freezing, għax jista` jiġri dak.”

Imbagħad ikompli jgħid li jaqbel li dawn jingħataw lill‑missier u l‑omm u mhux jintużaw biex jingħataw lil ħaddieħor imma bażikament anke jekk naraw ‑ Fr Peter tkellem ħafna mil‑lat filosofiku ‑ ...

THE CHAIRMAN: Mhuwiex qed jgħid li jippreferi li jibqgħu ffriżati milli jingħataw lil ħaddieħor. 

ONOR. MICHAEL FARRUGIA: Iva, jgħidlek li jippreferi li jibqgħu ppriservati milli ... Imbagħad ikompli jgħid hekk:

“Però ntqal ukoll li dawn jistgħu jintużaw biex jiġu fertilizzati nisa li mhumiex miżżewġin lill‑persuna li minnha ġiet l‑isperm. Għalija dik toħloq problema għax dak ifisser li se jkun hawn persuna li ma tafx min hu missierha.”

 U jkompli għaddej.

ONOR. FRANCIS AGIUS: Jien inħoss li meta qed tipprovdi żewġ embrijuni diġà qed tidħol fir‑riskju li jkollok multiple pregnancy ta’ tnejn u diġà għamilt familja. Semmejna l‑hyperstimulation li after all għalkemm hija ta’ riskju, hija parti mir‑riskju ta’ kollox, anke normal pregnancy f’koppja normali għandha r‑riskju, x’ħin tqis kollox, jiġifieri x’ħin tara l‑evidenza li taw il‑pediatricians li għandha ħafna piż fl‑opinjoni tiegħi, anke mil‑lat morali, għax qed nitkellmu fuq trabi ġodda ... 

THE CHAIRMAN: Jekk neskludu li tlieta jiġu impjantati, diġà qed nkunu aħjar minn pajjiżi oħra. 

ONOR. FRANCIS AGIUS: Jien għalija tnejn. 

THE CHAIRMAN: Din tlieta tgħid, jiġifieri jekk se mmorru għal tnejn diġà qed nagħtu aktar enfasi lejn il‑kwalità tal‑ħajja tat‑tarbija. 

ONOR. MICHAEL FARRUGIA: Jien naqbel ma’ wieħed jew tnejn imma bil‑proviso li jkun hemm ukoll cryopreservation fl‑istess ħin. 

THE CHAIRMAN: Biex nikkwota mir‑rapport tal‑Bioetichs Committee tal‑Ministru just for information, it‑tieni paragrafu jgħid hekk:

“The other issue where there was not full consensus and a minority opinion ensued was that regarding the transfer of two or three fertilised embryos into the woman. Some argued that not more than two embryos should be transferred to the woman in every IVF cycle due to the complications which ensued in obstetric and postnatal care of triplets. 

This is in fact the recommendation in the UK since the chance of uterine implantation with one, two or three embryos is practically the same. The problem with this position is that in the UK, freezing is allowed, while in Malta it should not be allowed, due to the affront to human dignity, except temporarily in the exceptional cases where the mother falls ill and this intended to preserve the life of human embryos produced during the procedure. 

This raises a problem with fertilisation in vitro, because if on attempting to fertilise two ova, the fertilisation process fails or results in embryos of an inferior quality, which have to be transferred anyway, this would entail putting the woman through another cycle of hyperstimulation and ova retrieval with the concomitant morbidity and mortality consequences this has for the said woman. 

This would probably lead to the cessation of IVF practice in Malta, which is not the aim of such a bill, as it would then be safer and easier for parents to travel abroad for the procedure rather than have it done here. 

In the circumstances, the BCC thought to allow the maximum number of ova to be fertilised to be not more than three, as indeed occurs in other countries where freezing is not allowed. This position may alter in a few years time when current newly tried experimentation on the freezing of ova has established itself successfully when one to two embryos may then be inserted instead of three. Currently its success rate is however only about 6%.”

Jiġifieri jekk int tagħmilha sa tnejn, is‑success rate se tonqos. 

“Finally the attendant risks ought to be ultimately subsidiarily assessed and decided on, by the parents themselves, after the physician in charge has given them mandatory appropriate information and counselling in writing by the doctor in charge.”

Jien kont nipprova nġib lil Dr Simon Attard Moltalto hawnhekk u anke lil Prof. Mark Brincat.

ONOR. MICHAEL FARRUGIA: With all due respect lejn Prof. Mark Brincat u lejn Dr Attard Montalto, naħseb li l‑ESHRE għandhom aktar vision ta’ x’inhu jiġri fil‑pajjiżi differenti kollha. Naħseb li l‑aktar ħaġa importanti hi li meta niltaqgħu mis‑2.00p.m. sal‑4.30p.m., ikollna open view ta’ ħafna pajjiżi minn leġislazzjonijiet differenti u l‑impatt ta’ sistemi differenti li għaddejjin, speċjalment jekk immorru lejn sistemi li mhumiex konservattivi u lanqas sistemi li huma avant garde żżejjed. Irridu mmorru xi mkien lejn sitwazzjoni fin‑nofs, għax anke jekk inħarsu lejn is‑sitwazzjoni fl‑Italja, insibu li ħafna Taljani qed jitilqu mill‑Italja u qed jispiċċaw imorru Spanja għal ċerti trattamenti għax il‑possibilità ta’ trattamenti li huma għandhom bżonn f’każijiet partikolari tagħhom, l‑Italja ma tagħtihielhomx. Allura l‑unika alternattiva hi li jmorru lejn postijiet oħrajn fejn jagħtuhom ċertu opportunità. Pereżempju jekk għandhom kwestjoni ta’ mard u minħabba l‑eventwalità li kull tarbija li se jkollhom se jkollha a genetic problem, il‑liġi Taljana ma tantx hija flessibbli li tagħtik possibilitajiet. Allura jitilqu mill‑Italja u jmorru f’postijiet oħra biex jagħmluha. Issa aħna jew se nagħmlu l‑IVF biex noffruha jew inkella se ngħidu li se nispiċċaw naraw ...

THE CHAIRMAN: Jekk nista’ nintervjeni, naħseb li hemmhekk bħal f’Malta, fejn we do not cater for supra regional health problems, jiġifieri jekk ikun hemm rare genetic conditions, jiena ma nara l‑ebda diffikultà li l‑gvern iħallas biex dawn il‑koppji jkollhom għajnuna f’ċentri li huma akbar, li għandhom popolazzjonijiet akbar u għandhom aktar riċerka, għandhom aktar faċilitajiet, eċċ. Jiġifieri li tilleġisla anke għal każijiet rari meta l‑gvern jista’ jibgħathom barra ... Għax wara kollox aħna qegħdin ngħidu li l‑gvern f’dan il‑qasam tal‑IVF, anke l‑Mater Dei hemm il‑faċilitajiet li malli tgħaddi l‑liġi wieħed ikun jista’ jibda joffriha anke lil min ma jiflaħx iħallas fis‑settur privat, naħseb li wieħed jilleġisla għal rare genetic conditions huwa importanti, imma li wieħed ikollu proviso ‑ ovvjament hawnhekk tidħol il‑liġi ‑ li int fl‑aħħar mill‑aħħar mhux qed tilleġisla biex tkopri dawn, bl‑understanding li l‑Gvern Malti f’kaiżjiet bħal dawn, la koppji oħra se jkollhom il‑faċilitajiet pubbliċi, huma jistgħu jingħataw ... 

ONOR. MICHAEL FARRUGIA: Huwa importanti dak li qed tgħid għax it‑tlieta li aħna nztertajna tobba allura forsi qed nifhmu s‑suġġett ħafna aktar milli min qed jismagħna, jew jaqra, jew qiegħed hawnhekk preżenti. Waħda mill‑problemi li ħafna drabi tinqala’ hi li lill‑pazjenti minn Malta li jkollhom bżonn jintbagħtu barra minn Malta biex jieħdu ċerta kura jgħidulhom: Ladarba din il‑kura mhijiex qiegħda fil‑lista ta’ servizzi li jagħti l‑gvern Malti, ma nistgħux nibagħtukom għal din il‑kura, avolja għandkom bżonnha u minkejja li jekk tieħdu dik il‑kura se tkunu aħjar, il‑gvern ma jistax jibgħatkom. Għandi pazjent, pereżempju, li għandu problema fin‑nervitura ta’ idejh fejn idejh kważi hija ċċungata. Dan għandu bżonn ta’ operazzjoni li tistimulalu n‑nervituri. Minħabba li dak huwa servizz li l‑gvern Malti ma joffrix, allura ma jibgħatekx barra minn Malta għax mhijiex waħda mill‑operazzjonijiet li jikkunsidra. 

THE CHAIRMAN: Allura jrid ikun hemm ċertu understanding. Anke meta qegħdin nitkellmu fuq donation of gametes ‑ mingħajr ma nippreġudika d‑diskussjoni – aħna qegħdin nitkellmu fuq min hu sterili. Koppja infertili ma jistax ikollha tfal imma b’ċerta għajnuna la hemm il‑gametes tasal, imma min hu sterili m’għandux gametes.

ONOR. MICHAEL FARRUGIA: Jiena l‑problema tiegħi hi li we know who are the parents. 

THE CHAIRMAN: Issa dik narawha darb’oħra għax mhijiex fl‑aġenda tal‑lum. Imma l‑punt huwa dan. Fejn ir‑raġunijiet li jikkawżaw sterilità tant huma rari u jien għandi din it‑tip ta’ informazzjoni, hemmhekk jiena nara li forsi wieħed jista’ ikollu proviso li jekk għandek din it‑tip ta’ diffikultà ... Ovvjament issa hemmhekk jidħlu problemi aktar etiċi, imma li inti tagħmel liġi anke għall‑aktar każijiet rari f’pajjiż żgħir, anke jekk huwa nazzjon, mhijiex ħażina. 

ONOR. MICHAEL FARRUGIA: Ma nħarisx lejha biss minn punt ta’ etika. Ħafna drabi nipprova niskansa li nidħol f’trappoli etiċi, morali eċċ. Jien nidħol ħafna drabi fir‑right of the individual. It‑tifel jew it‑tifla li jkunu twieldu, x’rights għandhom biex ikunu jafu l‑missier min kien, jew l‑omm min kienet jew l‑ova ta’ min kienet u l‑isperma ta’ min kienet? Naħseb li waħda mill‑affarijiet li jiena inkwetat fuqha sakemm inkun konvint li jkollha d‑dritt li tkun taf, bħalma f’każijiet ta’ adoption ikunu jafu ultimately meta jilħqu ċertu età min huma l‑ġeneturi eċċ., allura hemmhekk se tpoġġini daqsxejn fid‑dilemma biex niddeċiedi eżattament jekk iniex favur. Nifhem il‑punt ta’ persuni li jkunu sterili, nemmen li għandu jkun hemm, deep down inħoss li I should give it, but at the same time I am concerned kif se nsolvi l‑problema tar‑right of the child li jkun jaf il‑chromosones tiegħu ta’ min huma u minn fejn ġie dixxendenti. 

THE CHAIRMAN: (Interruzzjonijiet) Naħseb li qabel ma nikkonkludu fuq tal‑lum huwa importanti li nisimgħu lill‑Prof. Mark Brincat u importanti wkoll li nisimgħu lil Dr Simon Attard Montalto. Issa jekk Dr Attard Montalto, peress li ma kitbilniex lura hemm xi diffikultà, forsi wieħed ikun jista’ jsib alternattiva għalih. Jiġifieri jien m’għandix diffikultà. 

ONOR. FRANCIS AGIUS: Peress li forsi ma nkunx hawn meta jiġi l-President tal‑ESHRE, jien xtaqt li ssir il‑mistoqsija dwar il‑best practice għax int semmejt pajjiżi, u jien naqbel ħafna biex naraw dwar best practice peress li dawn ilhom bil‑leġislazzjoni għal ħafna snin u allura nippruvaw nitgħallmu mill‑iżbalji ta’ ħaddieħor. 

THE CHAIRMAN: Jiġifieri darb’oħra se niltaqgħu fis‑17 ta’ Marzu għax Prof. Brincat jista’ dakinhar. Issa jien qed ngħid li kieku qabel ma jibda hu, niddiskutu ftit fil‑preżenza tiegħu l‑kwestjoni tad‑donation of gametes - għax hu kompletament favur li jkun hemm donation of gametes. Jien diġà qrajt fis‑sottomissjonijet li kien għamel, jiġifieri sakemm ma biddilhomx, hu se jkun favur. Jien naħseb li tajjeb li nittrattaw fil‑qosor dak is‑suġġett ukoll, imbagħad nisimgħu lilu, hekk jew hekk diġà dam jgħidilna d‑dettalji l‑aħħar darba, jiġifieri ma naħsibx li se jkollu bżonn sagħtejn sħaħ ... (Interruzzjonijiet)

Forsi darb’oħra nippruvaw inġibu wkoll lil Dr Simon Attard Montalto u jekk mhux hu, nipproponi li nġibu lil Dr Paul Soler jekk intom taqblu. Min‑naħa legali eventually dawk il‑mistoqsijiet li għamilna xi ħadd irid iweġibhomlna. L‑aħħar darba jiena pproponejt li nġibu lil Dr Lorraine Schembri Orland però lil dawn jien għadni ma kellimthomx personali għax irrid il‑kunsens minn hawn, però xi ħadd irid jiggwidani li nagħmel dan. (Interruzzjonijiet) Qed insemmi nies li kienu diġà tkellmu f’dawn is‑suġġetti qabel. Jien rajt l‑avukati li kienu ġew fil‑Kumitat tal‑Affarijiet Soċjali kif kienu kkontribwixxew, biss ma daħlux f’dan il‑kunċett. Kien hemm tnejn. Kien hemm Dr Ruth Farrugia li daħlet fuq id‑drittijiet tat‑tfal u mbagħad kien hemm Dr Schembri Tabone li daħlet fil‑kunċett ta’ surrogate motherhood biss. 

ONOR. MICHAEL FARRUGIA: L‑unika ħaġa li rrid ngħid hija din. Ma nafx jekk għandniex ninfurmaw lill‑Ispeaker li ppruvajna nġibu l‑għajnuna tal‑Avukat Ġenerali u ma sibnihiex, li jekk se jkollna għajnuna ta’ xi ħaddieħor, jekk jerġax ikellimhom hu u mbagħad fil‑każ jekk dan il‑Kumitat huwiex se jingħata l‑għajnuna legali fuq ċerti punti u jekk l‑għajnuna legali li se jkollna hux se tkun ’il barra miċ‑Ċivil, hux se jkun hemm remunerazzjoni ta’ dik il‑persuna u jekk se jkun hemm remunerazzjoni, min se jħallasha. Naħseb li l‑Ispeaker tajjeb li jiġi infurmat. 

THE CHAIRMAN: Dr Simon Attard Montalto ma bagħtilniex acknowledgement lanqas? Hu rċieva mingħandna imma ma bagħtilniex lura. Fil‑każ nerġgħu niktbulu li qed nistednuh biex jiġi hawn, jekk insibu diffikultà mmorru għal Dr Paul Soler li huwa konsulent fl‑SCBU. Naf għax kont smajtu jitkellem fil‑media. Grazzi ħafna. 

Fid‑9.15 p.m. il‑Kumitat aġġorna għas‑17 ta’ Marzu 2010 fis‑7.30 p.m.

